
1. HYRJA

Kontraktimi i shérbimeve nga institucionet publike me Organizatat e Shoqérisé Civile
(OSHC) paraget njé formé shumé té réndésishme té ofrimit t& shérbimeve nga institucionet
publike pér tek pérfituesit e kétyre shérbimeve. Kjo formé éshté zhvilluar shumé né shtete té
Evropés, ndérsa né kéto dy dekadat e fundit edhe shtete e ish bllokut lindor kané zhvilluar
infrastrukturén e nevojshme ligjore dhe kané filluar té zbatojné kété formé té ofrimit té
shérbimeve. Kontraktimi i shérbimeve si formé e blerjes/ofrimit t& shérbimeve arsyetohet
né si né perspektiven e institucioneve publike, ashtu edhe perspektiven e OSHC-ve. Nga
perspektiva e institucioneve publike, ofrimi i kétyre shérbimeve trajtohet si njé formé e
konfliktit té interesit, meqé institucioni i njéjté harton politika dhe miraton apo propozon
legjislacion, dhe zbatimi i saj nga po ashtu i njéjti institucion trajtohet si konflikt i interesit.
Po ashtu, mungesa e kapaciteteve humane dhe institucionale bén gé kéto shérbime té
realizohen me mé shumé kualitet népérmjet kontraktimit. Né anén tjetér, shikuar nga
perspektivae OSHC-ve, kéto organizata jané mé té specializuara né€ zgjidhjen e problemeve
né lidhje me shérbimet, kané zgjidhje inovative, jané mé fleksibile né rekrutimin e stafit té
nevojshme si dhe jané té afté pér té térhequr edhe fonde té tjera né ofrimin e shérbimit',
e gé kjo ndikon né kontaktimin e shérbimit me njé ¢mim mé té ulét sesa kontraktimet gé
zhvillohen né procedurat e rregullta té prokurimit publik.

Né anén tjetér, edhe né Republikén e Kosovés né vitet e fundit jané zhvilluar me dhjetéra
projekte té€ péraférta ku institucionet publike, né njé formé, kané béré kontraktimin e
shérbimeve nga OSHC-té. Por né mungesé té njé akti ligjor dhe procedure té garté, jané
shfrytézuar procedura té€ ndryshme té kontraktimit, kryesisht népérmjet kontraktimit sipas
Rregullore MF-Nr. 04/2017 mbi Kriteret, Standardet dhe Procedurat e Financimit Publik té
0OJQ-ve (Rregullore Nr. 04/2017) apo akteve té institucioneve me procedura té ngjashme,
pérjashtimisht edhe me kontraktimin e drejtpérdrejté. Né kété dokument té politikave
lidhur me kontraktimin e shérbimeve nga OSHC-sé&, éshté béré identifikimi dhe analiza e
infrastrukturés aktuale ligjore né Republikén e Kosové gé né ményré té drejtpérdrejté apo
té térthorté ndérlidhen me kontraktimin e shérbimeve né mes té institucioneve publike
dhe OJQ-ve. Mé pastaj, jané dhéné rekomandimet konkrete lidhur me veprimet gqé duhet
té ndérmerren lidhur me hartimin e njé akti ligjor lidhur me kontraktimin e shérbimeve. Né
fund, éshté dhéné edhe njé kornizé té detajuar pér pérmbaijtén e aktit nénligjor.

1 Inclusion of Civil Society Organizations in Contracting of Government Tasks, faqe 17 - 18

2. INFRASTRUKTURA LIGJORE E KONTRAKTIMIT TE
SHERBIMEVE ME OSHC NE REPUBLIKEN E KOSOVES

Qé nga themelimi i institucioneve té para né Kosové, e sidomos pas shpallje sé pavarésisé
sé Republikés sé Kosovés, Kosova ka pasur njé hov té€ madh né hartimin legjislacionit. Kjo
ishte e domosdoshme pér t&€ mbuluar boshll€kun legjislativ té€ njé shteti té ri. Por, né kontekst
té kontraktimit té shérbimeve me OSHC-té&, institucionet publike nuk éshté hartuar ndonjé
akt ligjore té veganté apo ndonjé dispozité né kuadér t&€ ndonjé akti tjetér ligjor qé rregullon
kontraktimin e shérbimeve nga OSHC-té. Né anén tjetér, jané aprovuar dispozita ligjore qé
kané rregullim jo té ploté dhe té drejtpérdrejté, apo kané rregullim té pjesshém lidhur me
kontaktimin e shérbimeve nga OSHC-t€, si¢ jané Ligji Nr. 06/L-043 pér Liriné e Asociimit né
Organizatat Jogeveritare (Ligji pér Liriné e Asociimit) Ligji Nr. 02/L-17 pér Shérbime Sociale
dhe Familjare, i ndryshuar dhe plotésuar me Ligjin Nr. 04/L-081 (Ligji pér Shérbime Sociale
dhe Familjare), Ligji Nr. 04/L-125 pér Shéndetési, i ndryshuar dhe plotésuar me Ligjin
Nr. 08/L-043 (Ligji pér Shéndetési), Ligji Nr. 06/L-022 pér Ndérmarrjet Sociale (Ligji pér
Ndérmarrjet Sociale), Ligji Nr. 04/L-042 pér Prokurimin Publik té¢ Republikés sé& Kosovés,
i plotésuar dhe ndryshuar me Ligjin Nr. 04/L-237, me Ligjin Nr. 05/L-068 dhe me Ligjin Nr.
05/L-098 (Ligji i Prokurimit Publik), dhe Ligji Nr. 03/L-048 pér Menaxhimin e Financave
Publike dhe Pérgjegjésité (2008) i plotésuar dhe ndryshuar disa heré me Ligjin Nr. 03/L-
221, Ligjin Nr. 04/L-116, Ligjin Nr. 04/L-194, Ligjin Nr. 05/L-063 dhe Ligjin Nr. 05/L-007 (Ligji
pér Menaxhimin e Financave Publike).

2.1. Ligji pér Liriné e Asociimit

Ligji pér Liriné e Asociimit né organizata jogeveritare pércakton rregullat pér themelimin,
regjistrimin, funksionimin, pezullimin, shuarjen, ndalimin e veprimit dhe c¢regjistrimin e
organizatave jogeveritare né Republikén e Kosovés. Ky Ligj i miratuar né vitin 2019 ka
krijuar bazé té qarté ligjore pér aktivitetin ekonomik t¢ OSHC-ve, ku sipas dispozitave té
kétij Ligji OJQ-té mund té angazhohen né aktivitete ekonomike me géllim t& mbéshtetjes
sé aktiviteteve té tyre jofitimprurése né pérputhje me parimin pér “jo pérfitim”, me kusht gé
té ardhurat e realizuara népérmjet té aktiviteteve ekonomike shfrytézohen ekskluzivisht
pér té pérmbushur misionin e saj. Po ashtu, OJQ-té€ mund té kené dhe té menaxhojné
proné dhe pasuri pér té realizuar géllimet e veta jofitimprurése?. Sa u pérket aktiviteteve
ekonomike, OJQ-té, né radhé té paré do t€ mund té ushtronin aktivitete ekonomike té
ndérlidhura me fushén e aktiviteteve té tyre té regjistruara. Aktivitetet ekonomike té OJQ-
ve, do té mund té ushtroheshin drejtpérdrejté nga subjektet juridike té regjistruara si OJQ,
apo edhe né ndérlidhje me ligje tjera specifike, si¢ legjislacioni pér ndérmarrési sociale gé
u mundéson OJQ-ve té fitojné statusin e ndérmarrjes sociale.

2.2. Ligji pér Shérbime Sociale dhe Familjare

Ligji pér Shérbime Sociale dhe Familjare pércakton dhe rregullon ofrimin e shérbimeve

2 Ligji pér Liriné e Asociimit, neni 35, paragrafi 2 dhe 3. https://gzk.rks-gov.net/ActDetail.aspx?ActiD=19055

sociale dhe familjare pér personat né nevojé dhe familjet gé jané né nevojé né Kosové
Republikén e Kosovés. Dispozitat e kétij ligji pérbéjné bazén kryesore pér ofrimin e
shérbimeve sociale dhe familjare né Republikén e Kosovés. Né c¢éshtjen e ofrimit té
shérbimeve sociale dhe familjare, ky ligj ka pércaktuar rol t&€ dyfishté pér Ministriné e
Punés dhe Miréqgenies Sociale (tashmé Ministria e Financave, Punés dhe Transfereve):
rolin e autoritetit geverisés dhe rolin e ofruesit t& shérbimeve. Pra kjo ministri, né njérén
ané, harton politika pér ofrimin e shérbimeve sociale dhe familjare, dhe, né anén tjetér,
pércaktohet edhe si ofrues i kétyre shérbimeve.?

Megjithaté, ky ligj njeh edhe té drejtén e OSHC-ve pér ofrim té shérbimeve sociale dhe
familjare, sipas kritereve té pércaktuara me kété ligj. Sipas dispozitave té kétij ligjit,
organizatat jo qeveritare té regjistruara dhe té licencuara jané té inkurajuara té ofrojné
shérbime sociale dhe familjare, qoft€é me nismén e tyre apo me kontraté, dhe pér kété
géllim institucionet publike ofrojné késhillim dhe udhézime pér kéto organizata. Kéto
organizatat duhet té jené té regjistruar dhe licencuar. Pér mé tepér, kéto dispozita i
mundésojné Ministris€ dhe komunave té kontraktojné kéto shérbime, ku Komunat mund
té hyjné né kontrata me organizatat jogeveritare pér ofrimin e shérbimeve té veganta
sociale dhe familjare brenda territorit té tyre, né emér té€ komunés, me kusht gé kontratat
e tilla té jené né pajtim me planet vjetore t&€ komunés pér shérbime sociale dhe familjare
né territorin e saj; dhe Ministria mund té lidh kontrata me organizatat e jogeveritare pér
ofrimin e shérbimeve specifike sociale dhe familjare né nivel té€ Kosovés, dhe mund té japé
fonde dhe té ofrojé ¢farédo ndihme tjetér materiale, duke pérfshiré lokalet, ose késhillat
pér organizatat joqeveritare qé ofrojné shérbime té veganta sociale dhe familjare né nivel
té Kosovés*.

Krahas kétij ligji jané nxjerré njé numér i konsiderueshém i akteve nénligjore né zbatim
té tij, e né vecganti duhet specifikuar Udhézimin Administrativ (MPMS) Nr. 02/2020 pér
Licencimin e Organizatave Jogeveritare dhe Subjekteve Juridike Private gé Ofrojné
Shérbime Sociale dhe Familjare®, akt nénligjor i cili ka pércaktuar se OJQ-té dhe subjektet
tiera qé ofrojné shérbime sociale duhet té kalojné népér njé proces licencimi, gé garanton
pérmbushjen e kritereve minimale pér ofrimin e shérbimeve sociale. Krahas késaj, ky akt
nénligjor, ka mundésuar gé jo vetém OJQ-t€, por edhe subjektet tjera té organizuara né
formé té personave juridik t€ mund té ofrojné shérbime sociale dhe familjare pasi té jené
licencuar paraprakisht. Por ky Udhézim Administrativ nuk rregullon ¢éshtje té kontraktimit
té shérbimeve, por thjesht fokusohet né procesin e licencimit.

2.3. Ligji pér Shéndetési

Ligji pér Shéndetési ka pér qéllim sigurimin e bazés ligjore pér ruajtien dhe pérparimin
e shéndetit té€ qytetaréve té Republikés sé Kosovés népérmjet promovimit té shéndetit,
aktiviteteve parandaluese, dhe ofrimit t&€ shérbimeve gjithépérfshirése dhe kualitative té
kujdesit shéndetésor. Sipas dispozitave té kétij ligji, “institucionin shéndetésor” mund
té themelojé ¢do person juridik gé ofron shérbime té kujdesit shéndetésor, né bazé té
licencés sé léshuar®. Sipas késaj dispozite, vérehet gé edhe OSHC-té mund té themelojné
institucione shéndetésore, por me aktin nénligjor pér zbatimin e késaj dispozite ligjore

3 Neni 2, pargrafi 1 dhe 2 i Ligji pér Shérbime Sociale dhe Familjare.

4 Neni 8, paragrafi 4,5 dhe 6 i Ligji pér Shérbime Sociale dhe Familjare.

5 https.//qzk.rks-gov.net/ActDetail.aspx?ActiD=36039

6 Neni 3, paragrafi 1.19 i Ligjit pér Shéndetési. htips://qzk.rks-gov.net/ActDetail.aspx?ActiD=8666

vérehet gé fokusi kétu éshté né licencimin e personave fizik dhe shoqérive tregtare’.
Megijithaté, ky ligj njeh edhe ‘“institucionet shéndetésore humanitare” qé themelohet
nga organizata jogeveritare dhe jofitimprurése me seli né Republikén e Kosovés dhe
gé duhet té kené licencé pér veprimtari shéndetésore®. Bazuar edhe né nenin 38 té kétij
ligji, ku pércaktohet baza ligjore e rregullimit me akt nénligjore té shérbimet e kujdesit
shéndetésor né institucionet shéndetésore humanitare dhe format tjera té€ organizimit té
shogérisé civile né IEmine e shéndetésisé, Ministria e Shéndetésisé ka nxjerr Udhézimin
Administrativ (MSH) Nr. 04/2014 pér Shérbimet e Kujdesit Shéndetésor né Institucionet
Shéndetésore Humanitare dhe Format tjera t&€ Organizimit t&€ Shoqérisé Civile né LEminé e
Shéndetésore.® Sipas dispozitave té kétij akti nénligjor, shérbimet shéndetésore qé ofrohen
né kuadér té projekteve té zbatuara nga shoqéria civile, organizohen né paijtim me ligjin
pér shéndetési dhe marréveshjen e bashképunimit né mes té organizatés jo qgeveritare,
Ministrisé s&€ Shéndetésisé dhe ministrisé pérkatése té linjés gé mbulon subjektin ku do
té zbatohet projekti, pérfshiré edhe vet subjektin pérfitues té shérbimeve.’ Po ashtu, ky
akt nénligjor pércakton gé ofrimi i shérbimeve shéndetésore falas nga kéto institucione
pérjashton pagesén e taksés administrative gjaté licencimit té institucioneve shéndetésore
humanitare.™

2.4. Ligji pér Ndérmarrjet Sociale

Ligji pér Ndérmarrjet Sociale rregullon organizimin, funksionimin, parimet, ményrén e
fitimit dhe humbjes sé statusit t€ ndérmarrjes sociale, si dhe pércakton kushtet e kriteret
gé njé subjekt duhet t'i plotésojé gé té fitojé statusin e ndérmarrjes sociale. Statusin e
ndérmarrjes sociale e pérfiton ¢do person juridik gé pérmbush kriteret ligjore, pa marré
parasysh ményrén e themelimit, pérfshiré kétu edhe OSHC-té. Po ashtu, ky Ligj pércakton
gé ndérmarrjet sociale té tipit A zhvillojné kryesisht aktivitetet né fushat e ndérlidhura me
shérbimet sociale dhe familjare.

Lidhur me ¢éshtjen e financimit dhe sigurimit té fondeve pér funksionin e ndérmarrjeve
sociale, ky ligj ka pércaktuar mundésiné e financimit/subvencionimit t&€ ndérmarrjeve
sociale si dhe mundésiné e kontaktimit té shérbimeve qgé ofrojné kéto népérmjet pérmes
procedurave té prokurimit publik. Konkretisht, ky ligj ka paraparé ndarjen e fondeve pér
zhvillimin dhe promovimin e ndérmarrjeve sociale nga burimet e ndryshme, ku ministria
dhe komunat mund té planifikojné mjete financiare pér mbéshtetjen e masave té caktuara,
pérfshiré kétu edhe punésimin e grupeve té cenueshme. Po ashtu ky ligj ka paraparé
mundésiné e institucioneve publike, né cilésiné e autoritetit kontraktues, té€ lidhin kontrata
me ndérmarrjet sociale, pérmes procedurave té prokurimit, duke respektuar parimet e
pérgjithshme té transparencés, konkurrencés dhe kontrollit né bazé té legjislacionit né
fuqi™.

7 Neni 8, paragrafi 2.5 dhe 3.5. Udhézimi Administrativ Nr. 08/2014 — Procedurat pér Licencimin e
Institucioneve Private Shéndetésore.

8 Neni 3, paragrafi 1.19 i Ligjit pér Shéndetési

9 https://gzk.rks-gov.net/ActDocumentDetail.aspx?ActID=9926.

10 Neni 4, paragrafi 2 i Udhézimin Administrativ (MSH) Nr. 04/2014 pér Shérbimet e Kujdesit Shéndetésor
né Institucionet Shéndetésore Humanitare dhe Format tjera t€ Organizimit t€ Shoqérisé Civile né LEminé e
Shéndetésore. https.//qzk.rks-gov.net/ActDocumentDetail.aspx?ActID=9926

11 Po aty, neni 5, paragrafi 3.

12 Neni 5, paragrafi 2, i Ligjit pér Ndérmarrjet Sociale.

13 Neni 24 25, dhe 26, i Ligji pér Ndérmarrjet Sociale.

2.5. Ligji pér Prokurim Publik

Me dispozitat e Ligjit pér Prokurimit Publik rregullohen kriteret dhe procedurat e shpenzimit
té parasé publike népérmjet procedurave té€ prokurimit. Né ndryshimet e béra né vitin
2016 né kété ligj éshté krijuar korniza ligjore e kontraktimit t& shérbimeve me OSHC-té,
konkretisht i €shté mundésuar OSHC-ve qé té marrin pjesé né procedurat e prokurimit.
Kéto ndryshime fillimisht OSHC-té kané trajtuar si operator ekonomik' dhe mé pas éshté
krijuar baza ligjore e rregullimit t&¢ métejmé té kontraktimit t€ i shérbimeve nga OSHC-
té, si né vijim “Qeveria e Republikés s& Kosovés me akt nénligjor pércakton rregullat,
standardet dhe procedurat e kontraktimit t&€ shérbimeve publike pér organizatat e shogérisé
civile”’®. Kéto dispozita, krijojné njé bazé té qarté ligjore g¢ mundéson njé trajtim ndryshe
té kontraktimit t& shérbimeve publike me Organizatat e Shogérisé Civile né procedura té
prokurimit, kundrejt procedurave standarde té prokurimit né té cilat mund té kontraktohen
¢cdo subjekt juridik.

2.6. Ligji pér Menaxhimin e Financave Publike

Ligji pér Menaxhimin e Financave Publike parget legjislacionin bazé né fushén e menaxhimit
té financave publike né Republikén e Kosovés, dhe rrjedhimisht pothuajse ¢do institucion
publik né Republikén e Kosovés éshté i detyruar té bazohet né dispozitat e tij, me rastin
e shpenzimit té€ parasé publike. Né lidhje me shpenzimin e parasé publike né formé té
subvencioneve, e qé kjo ndérlidhet me financimin publik t&¢ OSHC-ve, neni 53 i kétij Ligji
parasheh qé Ministri pérkatés pér financa éshté shprehimisht i autorizuar qé té nxjerré
rregullat té cilat duhet té respektohen nga organizatat buxhetore ose autoritetet publike
gjaté pérzgjedhjes sé pranuesit ose pranuesve si dhe pércaktimit té shumés ose shumave
té cilat do té epen né formé té grantit, donacionit ose subvencionit. Kéto rregulla duhet
té sigurojné qé procesi té keté pér géllim arritien e synimeve té Kuvendit kur i njéjti e ka
autorizuar grantin, donacionin ose subvencionin pérkatés né ligjin pérkatés pér ndarjet
buxhetore.’® Kéto dispozita ligjore krijojné bazén ligjore pér rregullimin e kritereve dhe
procedurave té shpenzimit té€ parasé publike nga kategoria e “Subvencionet dhe Transferet”.
Megjithése kéto dispozita jané té natyré sé pérgjithshme, ato krijojné njé bazé té qarté pér
ofrim té subvencioneve, granteve dhe donacioneve pa pérjashtim si pér OSHC-t€, bizneset
dhe individét, kur njé financim i tillé éshté planifikuar né ndarjet buxhetore vjetore.

Né kontekstin e kétyre dispozitave né vitin 2017 Ministria e Financave, Punés dhe Transfereve
ka nxjerré Rregullore MF-Nr. 04/2017, e cila rregullon né ményré unike financimin publik té
0OJQ-ve pér té gjitha organizatat buxhetore. Kjo Rregullore pércakton kriteret, standardet
dhe procedurat themelore pér financimin publik t&¢ OJQ-ve, me qgéllim té vendosjes sé njé
sistemi transparent dhe llogaridhénés pér financimin me fonde publike té programeve dhe
projekteve t&€ OJQ-ve qgé jané té interesit publik t&€ né Republikén e Kosovés. Né anén
tjietér, Ministria e Financave, Punés dhe Transfereve nuk ka nxjerré akoma ndonjé akt
nénligjor t& ngjashém me Rregulloren 04/2017, pér té rregulluar financimin e entiteteve
tiera nga OJQ (individ, shoqéri tregtare apo trupa tjeré), e cila do té kishte po ashtu té
njéjtén baze ligjore nenin 53 té Ligjit t&¢ Menaxhimit t& Financave Publik, e cila do t&€ mund
té rregullonte mé tej kété proces.

14 Neni 4 (1.19) Ligji pér Prokurimin Publik, https://qzk.rks-qov.net/ActDetail.aspx?ActiD=11332

15 Neni 132 A i Ligjit pér Prokurimin Publik. https://gzk.rks-qov.net/ActDetail.aspx?ActiD=2772

16 Neni 53, Par. 3, Ligji Nr. 03/L-048 pér Menaxhimin e Financave Publike dhe Pérgjegjésité. Versioni Elek-
tronik i qasshém né: htips.//qzk.rks-gov.net/ActDetail.aspx?ActiD=2524

3. ANALIZA E DISPOZITAVE LIGJORE LIDHUR KONTRAKTIMIT
TE SHERBIMEVE ME OSHC NE REPUBLIKEN E KOSOVES

Dispozitat ligjore té€ prezantuara né pjesén e dyté té kétij dokumenti té politikave déshmojné
pér ekzistimin e njé baze ligjore solide pér kontraktimin e shérbimeve me OSHC, por edhe
té kritereve dhe procedurave pér lidhjen e marréveshjeve té kontraktimit.

Vlerésuar nga e drejta e OSHC-ve pér té kontraktuar shérbime me institucionet publike,
vérehet qarté qé infrastruktura ligjore primare éshté pothuajse e kompletuar:

» Fillimisht, népérmjet Ligjit pér Liriné e Asociimit éshté normuar e drejta e OSHC-
ve pér ushtrimin e aktivitetet ekonomik pér géllime jo té pérfitimit dhe e drejta pér
menaxhuar proné dhe pasuri, bazuar po né té njéjtin géllim. Bazuar né kéto dispozita,
té gjitha OSHC-té mund té ushtrojné aktivitet ekonomik pas plotésimit t& kushteve
ligjore pér ushtrimin kétij aktiviteti ekonomik, pérve¢ nése njé lloj i veprimtarisé
ekonomike éshté e ndaluar té ushtrohet nga kjo kategori né ményré eksplicite;

» Mé pastaj, népérmjet Ligjit pér Shérbimet Sociale dhe Familjare dhe Ligjit pér
Shéndetésiné, éshté rregulluar e drejtae OSHC-ve pér té ofruar shérbime sociale dhe
familjare, dhe shérbime shéndetésore. Dispozitat e Ligjit pér Shérbimet Sociale dhe
Familjare jané ndér dispozitat mé té favorshme dhe té garta sa i pérket kontraktimit
té shérbimeve sociale dhe familjare me OSHC-té, ku kéto dispozita krijojné bazé
ligjore pér kontraktim té kétyre shérbimeve né rastet kur organet shtetérore qé jané
pérgjegjése pér ofrimin e shérbimeve té tilla dhe nuk i ofrojné shérbimet e tilla.
Ngjashém me kété, edhe dispozitat e Ligji pér Shéndetésiné jané shumeé té favorshme
pér ofrimin e shérbimeve shéndetésore, ku kjo formé paraqitet si mundésiné
suplementare, krahas formave tjera té ofrimit t&€ shérbimeve shéndetésore. Pér mé
tepér, ofrimi i kétyre shérbimeve shéndetésore pa pagesé incentivizohet me mos
pagesén e taksés administrative pér licencimin e institucioneve humanitare. Vien
té theksohet se ofrimi i shérbimeve sociale dhe familjare, dhe i atyre shéndetésore
éshté i kushtézuar me regjistrimin dhe licencimin e OSHC-ve nga Ministrité e linjés.
Por, institucionet publike nuk kané hartuar akte normative apo akte té ngjashme qé
pércaktojné procedurat pér kontraktimin e kétyre shérbimeve nga OSHC-té;

> Né anén tjetér, Ligi pér Ndérmarrjet Sociale ka pércaktuar qé ¢do subjekt gé e
fiton statusin e ndérmarrjes sociale ka té drejté té fitojé grante pé&r promovimin e
ndérmarrjeve sociale dhe té kontraktohet pér ofrimin e shérbimeve. OjQ-t€ me
status té ndérmarrjes sociale do té€ mund té pérfitonin edhe nga legjislacioni tatimor.
Ky ligj ka pércaktuar gé kontraktimi i shérbimeve té béhet népérmjet procedurave
té prokurimit, ndérsa pérfitimi nga kéto grantet supozohet té béhet sipas kritereve
dhe procedurave té pércaktuara me Rregulloren Nr. 04/2017, nén supozimin se
ndérmarrja sociale éshté regjistruar si OJQ.

Vlerésuar nga diskrecioni i institucioneve publike pér té kontraktuar shérbime nga OSHC-
té, vérehet se ka bazé té miréfillté ligjore por ka mungesé té theksuar té procedurave
ligjore gé duhet té ndigen:

> Ligji pér Shérbimet Sociale dhe Familjare dhe Ligji pér Shéndetésiné, edhe pse
kané normuar dhe avancuar kontraktimin e shérbimeve nga OSHC-t€, ato nuk kané
specifikuar procedurat dhe kriteret e kontraktimit té kétyre shérbimeve. Ligji pér

Shérbimet Sociale dhe Familjare si formé parasheh “procedurat e komisionimit
dhe kontraktimit”, ndérsa Udhézimi Administrativ(MSH) Nr. 04/2014 pér Shérbimet
e Kujdesit Shéndetésor né Institucionet Shéndetésore Humanitare dhe Format
tjera té Organizimit t& Shoqérisé Civile né Léminé e Shéndetésore si formé parash
“marréveshjen e bashképunimit”. Sidoqofté, dispozitat e mésipérme ligjore,
nuk pércaktojné procedurat e kontraktimit t& shérbimeve sociale dhe familjare,
port vetém krijojné bazén pér lejimin e kontraktimit té tillé. Pérjashtimisht, Ligji pér
Ndérmarrésin Sociale ka paraparé procedurat e prokurimit publik pér kontraktimin
e shérbimeve nga OSHC-t€;

» Ligji i Prokurimit Publik i ka dhéné statusin e operatorit ekonomik edhe OSHC-ve
dhe ka krijuar bazén ligjore pér hartimin e njé akti nénligjor té€ procedurave dhe
kritereve pér kontraktimin e shérbimeve nga OSHC-té. Edhe pse kjo dispozité |
shumé hapésiré pér rregullim té procedurave prokuruese pér OSHC-té qé kané
té béjné me kontraktimin e shérbimeve, deri mé tani njé dispozité e tillé nuk
shfrytézuar pér té nxjerré aktin nénligjor pér té rregulluar procedura specifike vetém
pér kontraktimin e shérbimeve pér OSHC-té. Si rrjedhojé, kjo e bén té€ pamundur
kontraktimin e shérbimeve nga OSHC-té.

» Ligji pér Menaxhimin e Financave Publike ka dhéné kompetenca Ministrit pérkatés
pér pércaktimin e kritereve dhe procedurave pér dhénien e granteve. Megjithaté,
baza ligjore né kété rast i referohet shpenzimit té parasé publike (granteve) nga
kategoria ekonomike “Subvencione dhe Transfere”, gé dallon shumé nga kontraktimi
i shérbimeve. Bazuar né kété dispozité éshté nxjerré Rregullorja Nr. 04/2017. Nga
kéndvéshtrimi i legjislacionit pér menaxhimin e financave publike, edhe pse nuk
pérmendet shprehimisht ofrimi i shérbimeve/ kontraktimi i shérbimeve, njé numeér i
konsiderueshém i projekteve gé financohen duke u bazuar né kété rregullore kané
pér géllim ofrimin e shérbimeve sociale apo shéndetésore pér kategori té€ caktuara
té shoqérisé, pér té cilat ekzistojné obligime né anén e institucioneve shtetérore.
Rrjedhimisht, rregullorja e lartcekur shérben indirekt edhe né rastin e kontraktimit té
shérbimeve nga OJQ-té. Kétu duhet béré njé dallim i qarté né mes té shérbimeve gé
ofrohen né té miré té publikut, pér té cilat institucionet kané detyra dhe pérgjegjési,
dhe blerjes sé shérbimeve nga ana e institucioneve pér plotésimin e nevojave té
tyre. Megjithaté, rregullorja nuk ka specifikuar dhe rregulluar situatat e kontraktimit
té shérbimeve, gjé qé do té mund té rregullohej me plotésim ndryshimin e saj.

Andaj, si konkluzion mund té konstatohet qé baza ligjore e realizimit t€ drejtés s&€ OSHC-
ve pér kontraktimin e shérbimeve éshté e ploté, por pér nevojat e institucioneve publike
mungon njé akt normativ qé pércakton kriteret dhe procedurat e kontraktimit t&€ shérbimeve.
Késisoj, situata aktuale bén gé institucionet publike té procedojné sipas Rregullores
Nr.04/2017, sipas procedurave té€ ngjashme té nxjerra nga veté autoritetet apo edhe
népérmjet kontraktimit t€ drejtpérdrejté.

Me géllim té modelimit sé zgjidhjes dhe me qgéllim té gartésimit nése rregullimi i kritereve
dhe procedurave té kontraktimit t&€ shérbimeve me OSHC duhet rregullohet me njé akt
nénligjore gé rrjiedh nga Ligji i Prokurimit Publik apo duhet t& zgjedhur ndonjé modalitet
tjetér, duhen analizuar konceptin e kontraktimit t€ shérbimeve si dhe kategoriné ekonomike
nga e cila financohet kontaktimi.

Procesi i buxhetimit né Republikén e Kosovés realizohet né pesé kategori ekonomike té
shpenzimeve, pérshiré kétu kategoriné “Mallra dhe Shérbime” dhe kategoriné “Subvencione
dhe Transfere”. Specifikimi i mé hollésishém i kétyre kategorive ekonomike té shpenzimeve

éshté béré nga “Rregulli Financiar 01/2013/MF Shpenzimi i Parasé Publike”. Sipas késaj
Rregulle, shpenzimi i parasé publike nga kategoria “Subvencionet dhe Transferet” nuk
kérkon gé té zhvillohet njé proceduré e prokurimit publik'”. Po ashtu, pagesat gé realizohen
nga kjo kategori jané pagesa té njéanshme dhe jo té€ kthyeshme, né pérputhje me njé
bazé té qarté juridike (ligj, rregullore ose vendim), g€ i mundéson organizatés té béjé njé
pageseé té tillé nga kjo kategori. Pagesa e pakthyeshme, sipas késaj Rregulle, kané natyré
té tille dhe jané té njéanshme, meqé né kété rast nuk ka mallra apo shérbime qé rriedhin
si kompensim pér pagesén. Né& anén tjetér, pér kategoriné e shpenzimeve “Mallra dhe
Shérbime” né pérgjithési, ky Rregull nuk parash pérjashtimin e rregullave té prokurimit
publik, pérveg¢ né disa raste.

Andaj, bazuar né kéto dispozita, mund té konkludohet se shpenzimi i parasé publike
nga kategoria e “Subvencione dhe Transfere” duhet € béhet me qéllim té subvencionit
té projekteve/programeve t&€ OSHC-ve (meqé né kété rast nuk ka blerje t€ mallrave apo
shérbimeve), ndérsa shpenzimi i parasé publike nga kategoria ekonomike e shpenzimeve
“‘Mallra dhe Shérbime” duhet t€ béhet me géllim té kontraktimit t& shérbimeve nga OSHC-
té (meqgé né kété rast kemi blerje té shérbimeve). Pra, bazé pér ndarjen ose rregullimin
ndaras té financimit té€ programit dhe projekteve t¢ OSHC-ve nga kontraktimi i shérbimeve
me OSHC-t&, nga perspektiva e organizatave buxhetore éshté kategoria ekonomike se ku
jané té buxhetuar mjetet né ndarjet buxhetore.

Né anén tjetér, koncepti i kontraktimit t& shérbimeve lidhet ngushté me pérgjegjésité e
institucioneve publike. Praktikate ndryshme té shteteve tjera déshmojné gé béhet kontraktimi
i atyre shérbimeve qé institucionet publike ligjérisht (me kushtetuté, ligj apo akt nénligjor)
duhet té ofrojné né ményré té drejtpérdrejté, dhe kontraktimi i té ciléve nuk éshté i ndaluar
me legjislacionin né fuqi'®, si¢ éshté shembulli i sigurimit t€ shkollimit pa pagesé deri né
njé moshé té caktuar. Ky obligim pér shumé shtete buron nga instrumentet ndérkombétare
dhe nga dispozitat kushtetuese dhe paraqget njé obligim ligjor pér autoritet publike gé duhet
té ofrojné né ményré té drejtpérdrejté. Né pamundési, kéto shérbime duhet té kontraktohen
nga autoritetet publike. Lidhur me kété ¢éshtje, rregullimi ligjor éshté i ngjashém edhe né
Republikén e Kosovés, ku Kushtetuat garanton ofrimit pa pagesé té shkollimit themeloré.
Né anén tjetér, ndér arsyet kryesore té kontraktimit t& kétyre shérbimeve jané kapaciteti i
kufizuar i institucioneve publike, nevoja qé puna e tyre té fokusohet né fushén e hartimit
té politikave né fushat tjera themelore, arritia mé e lehté e objektivit té institucionet, vlera e
shtuar e partneréve realizues dhe llogaridhénia mé e miré né harxhimin e parasé publike.'®

Si rrjedhojé, kontraktimi i shérbimeve nga institucionet shtetérore duhet té zhvillohet pér
shérbimet gé institucioni ka detyrim ligjor té ofrojé, pér té cilin mund té keté edhe resurse
humane dhe financiare, por pér arsye té ndryshme (ekonomizimi i shpenzimeve, sigurimi
i shérbimit mé té miré, evitimi i konfliktit té interesit, efikasiteti i shérbimeve dhe arsye té
ngjashme) vendos té béjé kontraktimin e shérbimeve. Ky kontraktim zhvillohet me mjetet
e institucionit publik té cilat jané té€ buxhetuara né kategoriné e shpenzimeve ekonomike
“Mallra dhe Shérbime”. Né anén tjetér, financimi publik i OSHC-ve béhet pér pérmbushjen
e njé objektivi/aktiviteti programor (jo obligim ligjor) dhe pér té cilin aktivitet institucioni
publik nuk ka dhe nuk supozohet té€ keté staf administrativ. Ky financim zhvillohet me mjetet
e institucionit publik té cilat jané té€ buxhetuara né kategoriné e shpenzimeve ekonomike
“Subvencione dhe Transfere”.

Lidhur me kété konstatim, mund té€ marrim shembuj si né vijim:

17 Neni 21, Rregull financiare NR.01/2013/MF — shpenzimi i parave publike.
18 Shih Inclusion of Civil Society Organizations in Contracting of Government Tasks, faqe 2 - 4
19 Shih A Handbook on Non State Social Service Delivery Models, faqe 23 -26

14



> Ligji pér Shérbimet Sociale dhe Familjare jep njé shembull konkret té kontraktimit
té shérbimeve. Sipas kétij ligji né rrethanat kur nuk ka pérkrahje nga familja ose kur
ajo nuk éshté e mjaftueshme pér té siguruar mirégenien e njé individi, shteti ka pér
detyré té ofrojé shérbime sociale dhe familjare pér ata njeréz qé ndryshe nuk do té
ndihmoheshin né ményrén, e cila do té respektonte dinjitetin e tyre si genie njerézore
dheté drejtat e tyre themelore té bazuara né legjislacionin e Kosovés dhe né konventat
ndérkombétare mbi té€ drejtat e njeriut. Pérve¢ né rrethana té jashtézakonshme té
nevojés dhe té mbrojtjes, kéto shérbime do t'u ofrohen personave né nevojé dhe
familjeve né suaza té komunitetit e jo népér institucione rezidenciale®®. Pra kéto
dispozita i pércaktojné institucioneve shtetérore, pérkatésisht Ministrisé pérkatése
pér mirégenie sociale dhe Komunave té Republikés sé Kosovés obligimin pér
t'i siguruar individit shérbime sociale dhe familjare, pér té siguruar dinjitetin e tij.
Né kéto raste, institucionet publike obligohen gé fillimisht t¢ mundohen té béjné
zgjidhjen népérmjet kontraktimit t&€ shérbimeve (né suaza té€ komunitetit), népérmijet
sistemimit t& tyre népérmjet familjeve tjera. Né raste té jashtézakonshme, kéto
institucione do té kené diskrecionin té€ vendosin nése do té ofrojné kéto shérbime
me resurset e brendshme (nése kané né menaxhim institucione rezidenciale) apo té
kontraktojé kéto shérbime, népérmjet institucioneve rezidenciale jo publike.

> Njé shembull t& ngjashém kemi edhe puna e Organit t&€ Kujdestarisé, funksioni i t&
cilit éshté i rregulluar me Ligji Nr. 2004/32 pér Familjen dhe me Ligjin pér Shérbimet
Social edhe Familjare. Sipas Ligjit pér Familjen, ky organ ka pérgjegjési té sigurojé
se té gjitha té drejtat dhe interesat e personit nén kujdestari jané té garantuara né
pérputhje me dispozitat e kétij ligji, si dhe format tjera té€ mbrojtjes té siguruara me
ligj pér té ndihmuar té miturit dhe personat e moshés madhore. Po ashtu, ky organ
zbaton masat edukative dhe masat tjera té pércaktuara nga gjykata, si dhe ndérmerr
dhe i mbikéqyr té gjitha aktivitetet nén kompetencén e tij.2' Edhe né kété rast kemi
njé pérgjegjési ligjore pér institucionet publike, g¢ mund té sigurohen népérmjet
resurseve té brendshme (nése ka té mjaftueshme dhe nése vlerésohet si metodé e
duhur) apo népérmijet kontraktimit t& shérbimeve.

> Né anén tjetér, njé shembull té financimit té projekteve dhe programeve, kemi né njé

shpallje té publikuar nga Ministria e Kulturés, Rinis dhe Sportit. Kjo Ministri njofton
se “né fushén e artit dhe trashégimisé kulturore pér vitin 2022 rendité ndér prioritetet
programore fugizimin e rolit t& skenés sé pavarur kulturore né zhvillimin dhe
zbatimin e politikave publike, rritien e cilésisé sé krijimtarisé artistike, identifikimin
dhe mbéshtetjen e talentéve té rinj, aktivizimin e té rinjve né vendimmarrje dhe
aktivitete té fushés sé artit dhe trashégimisé kulturore, rrjetézimin dhe promovimin e
produktit vendor kulturor si produkt konkurrues né tregun ndérkombétar té€ industrisé
kreative”? Andaj, me qgéllim té realizimit t& kétyre prioriteteve Ministria e Kulturés,
Rinisé dhe Sportit ka shpallur shpallje publike sipas kritereve dhe procedurave té
Rregullores MF -Nr. 04/2017 pér financim té OJQ-ve né kéto fusha. Konkretisht,
aktiviteti i rritjes sé cilésisé sé krijimtarisé artistike nuk mund té arrihet népérmjet stafit
té Ministrité, Po ashtu, né kété thirrje Ministria ka renditur edhe objektivat e thirrjes
(Promovimi i artit dhe trashégimisé kulturore pérmes pasurimit, diversifikimit dhe
rritjes sé cilésisé sé jetés kulturore, nxitja e vullnetarizmit dhe pjesémarrjes aktive té
té rinjve né jetén kulturore brenda dhe jashté Republikés sé Kosovés, me theks tek
fémijét dhe personat me aftési té kufizuara, fugizimi i koordinimit dhe partneritetit

20 Neni 1.2. i Ligjit Nr. 02/L-17 pér Shérbimet Sociale dhe Familjare, i plot€suar dhe ndryshuar me Ligjin Nr.

04/L-081

21 Neni 234, Ligji Nr. 2004/32 pér Familjen

22 Shih Thirrjia_publike Kulture _dhe Trashegimi.pdf (mkrs-ks.org),

ndérmjet institucioneve té kulturés dhe trashégimisé kulturore dhe shoqérisé civile
pérmes fugizimit t&€ skenés sé pavarur kulturore dhe nxitjes sé akteréve té rinj gé
veprojné né fushén e kulturés dhe té ngjashme).

Njé ¢éshtje tjetér qé duhet té gjejé epilog éshté edhe baza ligjore dhe fushéveprimi i aktit
normativ qé do té rregullonte fushén e kontraktimit t& shérbimeve me OSHC-té. Bazuar né
analizat e legjislacionit gé ndérlidhen me kontraktimin e shérbimeve me OSHC, vérehet
jané dy opsione pér akte nénligjore: Akti nénligjor gé derivon nga Ligji i Prokurimit Publik,
ku pércaktohen parimet dhe procedurat e kontraktimit t€ shérbimeve operatorét ekonomik,
pérfshiré edhe OSHC-t€, si opsion i par€; dhe akti nénligjor gé derivon nga Ligji i Menaxhimit
té Financave Publike, ku njashtu do té pércaktohen parimet dhe procedurat e kontraktimit
té shérbimeve nga OSHC, si opsion i dyté. Njé praktiké té tillé kané edhe vendet tjera, ku
né shumé vende legjislacioni kryesor gé rregullon kontraktimin e shérbimeve nga OSHC-
té éshté ai i prokurimit publik. Pérjashtimisht, mund té€ hasen edhe procedura té tjera né
vende té ndryshme.?

Opsioni i paré paraqitet si opsion i rekomanduar, meqé tashmé ekziston baza ligjore né
Ligjin e Prokurimit Publik (si rezultati Strategjisé Qeveritare pér Bashk&punim me Shoqgériné
Civile 2013 — 2017) dhe éshté mé e lehté e realizueshme. Po ashtu, konsiderohet té jeté
edhe né pérputhje me legjislacionin né fugi pér menaxhimin e financave publike, megé
shpenzimi i parasé publike béhet nga kategoria e shpenzimeve ekonomike “Mallra dhe
Shérbime”. Pér mé tepér, kjo éshté né linjé edhe me obligimin ndérkombétar té Republikés
sé Kosoveés pér pérafrimin e legjislacionit t&€ saj me Acquis, mbase né nivel té legjislacionit
té BE-sé kjo fushé éshté e rregulluar me Direktivat pérkatése té prokurimit publik.

Opsioni i dyté do té kérkonte krijimin e njé baze té miréfillté ligjore né Ligjin e ri t&¢ Menaxhimit
té Financave Publike (meqé ky Ligj éshté né proces té plotésim ndryshimit), dhe pastaj
hartimi i njé akti nénligjor pér kontraktimin e shérbimeve nga OSHC-té.

Ky dokument i politikave rekomandon adoptimin e opsionit t€ paré, pra hartimit t€ aktin
nénligjor bazuar né Ligjin e Prokurimit Publik, pér kontraktimin e shérbimeve me OSHC.

23 Shih Inclusion of Civil Society Organizations in Contracting of Government Tasks, fage 20

4. REKOMANDIMI PER VEPRIME LIGJORE PER RREGULLIMIN
E KONTRAKTIMIT TE SHERBIMEVE ME OSHC

Me géllim té rregullimit t&€ sakté té infrastrukturés ligjore pér kontraktimin e shérbimeve nga
OSHC-t€, duhet koordinim ndérinstitucional dhe veprime té ndryshme ligjore, si né vijim:

» Ligji i ri i Prokurimit Publik duhet té ruaj trajtimin e OSHC-ve — Meqé Ministria
e Financave, Punés dhe Transfereve éshté duke e pérgatitur Projektligjin pér
Prokurimin Publik, duhet siguruar qé trajtimii garantuar pér OSHC-té sipas ligjit aktual
té reflektohet edhe né Projektligjin e ri. Kjo éshté shumé lehté e argumentueshme,
meqé legjislacioni i BE-sé ka njé rregullim té ngjashém dhe Qeveria e Republikés
sé Kosovés, sipas dispozitave t&€ MSA-s€, éshté e obliguar té béjé transpozimin e
kétij legjislacioni. Kjo dispozité duhet té krijojé bazén ligjoré gé me akt nénligjor té
evitohen disa procedua dhe afate gé mund té jené té paarsyeshme pér kété lloj té
kontraktimit;

> RregullorjaerepérFinanciminPublikté OJQ-ve duhetté kufizojé fushéveprimin
e saj vetéem né financimin e projekteve/programeve, dhe té mos vlejé péer
kontraktimin e shérbimeve - Meqgé edhe ky akt nénligjor éshté né proces té
plotésimit dhe ndryshimit nga Ministria e Financave, Punés dhe Transfereve, duhet
té siguruar qé ky akt nénligjor vlen vetém pér financimin e OSHC-ve nga kategoria
e “Subvencioneve dhe Transfereve”; dhe

» Duhet té hartohet akti nénligjore pér kontraktimin e shérbimeve, pérfshiré
kétu edhe shérbimet nga OSHC — Bazuar né Ligjin e ri t& Prokurimit Publik
dhe marré parasysh kriteret e legjislacionit t€ BE-sé dhe pérvojat mé té€ mira,
nén sponsorizimin e MFPT-sé dhe KRPP-s&, duhet té hartohet akti nénligjor pér
kontraktimin e shérbimeve me OSHC, dhe té miratohet né Qeveriné e Republikés
sé Kosovés.

SHTOJCA1:KORNIZAEAKTITNENLIGJORPERKONTRAKTIMIN
E SHERBIMEVE ME OSHC

Bazuar né njé analizé paraprake, akti nénligjor pér kontraktimin e shérbimeve me OSHC-
mund té keté 5 kapituj. Pérmbaijtja e kapitujve do té varet se ¢faré rregullimin do té keté
Ligji i ri i Prokurimit Publik. Nén supozimin gé rregullimi do té jeté bazik, kéto kapitujt duhet
té mbulojné ¢éshtjet si né vijim:

KAPITULLI I - DISPOZITAT E PERGJITHSHME

Né kété kapitull duhet té pércaktohet qarté géllimi i aktit (kontraktimi i shérbimeve nga
operatorét ekonomike, pérfshiré edhe OSHC-t€), fushéveprimi i saj, legjislacionin e BE-sé
gé transpozon (Direktiva Nr. 24/2014 dhe 25/2014), definicionet dhe parimet e pérgjithshme.

Né fushéveprimin e kétij akti nénligjor duhet té specifikohet gé nuk ka fushéveprim té
kufizuar vetém pér kontraktim té shérbimeve nga OSHC-té, por fushéveprimi i tij éshté
kontraktimi i shérbimeve té caktuara sociale nga gjithé operatorét ekonomik, pérfshiré kétu
edhe OSHC-té, si dhe kufizimet qé shérbime té caktuara mund té kontraktohen vetém nga
OSHC-té.

Po ashtu, né fushéveprim duhet pér pércaktohet sakté se pér cilat lloje té shérbimeve
éshté e lejuar kjo proceduré dhe cilat lloje té shérbimeve nuk mund té kontraktohen me
kété akt nénligjor. Sipas legjislacionit t&€ BE-sé, shérbimet gé mund té kontraktohen jané
pércaktuar né Shtojcén XVI té Direktivés 24/2014, si né vijim:

1. Shérbime shéndetésore, sociale dhe shérbime té lidhura me to;

2. Shérbime administrative, sociale, arsimore, shéndetésore dhe kulturore;
3. Shérbime té sigurimeve shoqgérore té detyrueshme;

4. Shérbime pérfitimi;

5. Shérbime té tjera komunitare, sociale dhe personale, duke pérfshiré shérbimet e ofruara
nga sindikatat, organizatat politike, shoqgatat rinore dhe shérbime té tjera pér anétaré té
organizatave;

6. Shérbime fetare;

7. Shérbimet e hotelerisé dhe restoranteve;

8. Shérbime ligjore té caktuara;

9. Shérbime té tjera administrative dhe shérbime shtetérore;

10. Ofrimi i shérbimeve pér komunitetin;

11. Shérbime gé lidhen me burgun, siguriné publike dhe shérbime shpétimi té caktuara,
12. Shérbimet hetimore dhe té sigurisé,

13. Shérbime ndérkombétare; dhe

14. Shérbimet postare dhe shérbime té tjerat t& ndryshme.

Sa i pérket parimeve té pérgjithshme, né kété pjesé duhet té reflektohen parimet e
pérgjithshme té shpenzimit té parasé publike, né njérén ané&, dhe té kontraktimit té
shérbimeve, né anén tjetér. Si dy parime kryesore lidhur me kontraktimin e shérbimeve na
paragiten parimi i transparencés dhe trajtimi i barabarté i té gjithé operatoréve ekonomik?*,
por edhe parimet si konkurrueshméria, efektiviteti dhe efikasiteti i shpenzimit t&€ parasé
publike, kriteret e pércaktuara paraprakisht, dyshkallshémia dhe ruajtja e pavarésisé sé
pérfituesve duhet t&€ normohen pér kété akt nénligjor.

Né kété pjesé rekomandohet gqé té mbahet njé definicion mé té gjeré pér OSHC-té (njé
definicion pértej organizatés jo geveritare), pérfshiré kétu entitetet e veganta, bashkésité
fetare dhe organizatat té ngjashme. Kjo, pér té krijuar bazén ligjore e kontraktimit té
shérbimeve nga kéto entitete.

Po ashtu, né kuadér té traspozimit té Direktivave t&€ BE-sé, duhet té keté njé periudhé
transitore lidhur me minimumin e shumave qé do té prokurohen, meqgé legjislacioni i BE-sé
ka pércaktuar qé kéto kritere dhe procedura jané té vlefshme pér shumat e barabarta me
apo mé té larat se 750 000 €, respektivisht 1 000 000 €, shuma kéto gé mund té jené té
larta pér Republikén e Kosovés. Prandaj, duhet té shihen edhe rregullat e pérgjithshme té
ligjit té Prokurimit, sa i pérket shumave pér kontrata té€ ndryshme.

Prandaj, akti nénligjor, duhet garté té pércaktoj cilat shérbime mund té rezervohen vetém
pér OSHC-té, rriedhimisht, autoriteti kontraktues do t& mund té rezervoj té drejtén vetém
pér OSHC-té té€ marrin pjesé né njé proceduré té tillé kontraktimi. Pér rastet, kur procedura
nuk éshté e rezervuar pér OSHC-té do té duhej té vilejné dispozitat e pérgjithshme té ligjit
pér Prokurimin gé edhe ashtu lejojné OJQ-té té aplikojné pér ofrim té shérbimeve krahas
¢do subjekti tjeter.

KAPITULLIII-LIDHJAE KONTRATAVE PERKONTRAKTIMTE SHERBIMEVE
ME OSHC

Né kété kapitull duhet té€ normohet té gjitha veprimet nga planifikimi dhe shpallja e tenderit
deri tek lidhja e kontratave.

Né kété kapitull duhet té rregullohet fillimisht procesi i shpalljes sé tenderit. Shpallja e
tenderit mund té béhet ndérmjet njoftimit t&€ kontratés dhe népérmjet njoftimit paraprak té
informacionit.

Njoftimi i kontratés duhet té pérmbajé elementet si né vijim:

1. Emrin, numrin e identifikimit (kur parashihet né legjislacionin e brendshém), adresa,
duke pérfshiré kodin NUTS, adresa elektronike dhe e internetit té€ autoritetit kontraktues;

2. Kodin NUTS pér vendndodhjen kryesore té punéve, né rastin e punéve ose kodi NUTS
pér vendin kryesor té |évrimit ose té zbatimit, né rastin e furnizimeve dhe shérbimeve;

3. Pérshkrimi i shkurtér i kontratés né fjalé€, duke pérfshiré kodet e FPP-ség;
4. Kushtet pér pjesémarrje, duke pérfshiré:

4.1. sipas rastit, té tregohet nése kontrata kufizohet né organizatat té punésojné persona
me aftési té kufizuar ose nése zbatimi i saj kufizohet né kuadrin e programe té sigurisé

24 Neni 76. Paragrafi 1 i Direktivés 24/2014

né puneé;

4.2. sipas rastit, té tregohet nése kryerja e shérbimeve éshté e drejté e reverzuar me ligj,
rregullore ose dispozité administrative né pér njé profesion té vecanté;

5. Afatet kohore pér té kontraktuar autoritetin kontraktues né lidhje me pjesémarrjen; dhe

6. Pérshkrimi i shkurtér i tipareve kryesore té procedurés sé prokurimit qé do té zbatohet?.

Si alternativé, shpallja mund béhet edhe népérmjet njoftimit paraprak té informacionit.
Njoftimi paraprak i informacionit duhet t'i referohet né ményré specifike llojeve té shérbimeve
gé do té jené objekt i kontratave gé do té jepen dhe aty duhet té pércaktohet qé kontratat
do té jepen pa shpallje t&€ métejshme dhe ftohen operatorét ekonomiké té interesuar qé té
shprehin interesin e tyre me shkrim. Njoftimit paraprak té informacionit duhet té pérmbajé
informatat si né vijim:

1. Emri, numri i identifikimit (kur parashihet né legjislacionin né fuqi), adresa duke pérfshiré
kodin NUTS, adresa elektronike dhe e internetit e autoritetit kontraktues; dhe

2. Pérshkrimi i shkurtér i kontratés né fjalé duke pérfshiré vlerén totale té parashikuar té
kontratés dhe kodet e FPP-s&%*

Né shpallje mund té shtohen edhe elemente té tjera si¢ jané kushtet e aplikimit dhe kérkesat
nga aplikantét, karakteristikat specifike té shérbimit té kontraktuar, buxheti, dokumentacioni
pérkatés i nevojshém pér aplikim, ményra e aplikimit dhe data e mbylljes, metodologjia e
vlerésimit si dhe specifikat tjera té& nevojshme.

Po ashtu, né kété kapitull duhet té pércaktohet gé kontraktimi i kétyre shérbimeve mund té
béhet edhe népérmjet negocimit té€ drejtpérdrejté (pa proceduré konkurruese) né pérputhje
me kriteret e pércaktuar né Ligjin e Prokurimit Publik, apo edhe duke specifikuar edhe
rrethana shumé specifike (né rast té fatkeqésive natyrore, né rast té kolapsit teknologjik,
né raste kur éshté domosdoshme mbrojtja e jetés dhe shéndetit té njeriut, né rastet kur
éshté qartésisht e dukshme gé nuk ka konkurrencé né fushén e shérbimit qé synohet té
kontraktohet, né rast se géllimi i shérbimit qé synohet té kontraktohet éshté i komplikuar
dhe asnjé autoritet publik nuk mund té ofrojé kété shérbim).

Sai pérket procedurave té vlerésimit té ofertave, pérvecg dispozitave té pérgjithshme té Ligjit
té Prokurimit Publik, kétu mund té béhen specifikime shtesé né disa fusha si¢ pércaktimi
gé kriteri dominues éshté pérvoja paraprake e pérgjithshme dhe vecanté, kapacitetet
administrative dhe kualifikimi i stafit, géndrueshméria financiare té kené pérparési té
dukshme né krahasim me ¢mimin e ofertés; né pérbérje té€ komisioneve vlerésuese té
keté mundési té pjesémarrjes né cileésiné e anétarit apo té vézhguesit té ndonjé eksperti té
jashté, dispozita té veganta gé té mos keté vonesa né kontraktim dhe kritere té ngjashme.

Po ashtu, né kété kapitull duhet té specifikohet gé njé modul i veganté i e-prokrimit duhet té
zhvillohet, pér té mundésuar zbatimin e kétij akti nénligjor me specifikat pérkatése.

Akti nénligjor, duhet té béjé té qarté qé né njé proceduré té prokurimit mund té kontraktohen
mé shumé OSHC pér té ofruar shérbime. P.sh. shérbimet sociale dhe familjare ofrohen
nga njé numér mé i madh i OJQ-ve né gjithé territorin e Republikés sé Kosovés.

Krahas késaj, duhet té€ parashihet edhe mundésia e bashképunimit né mes té nivelit

25 Direktiva 24/2014, Shtojca V, Pjesa H
26 Direktiva 24/2014. Shtojca V, Pjesa |

Qendror dhe Lokal, apo ndérmjet mé shumé se njé organizate buxhetore né kontraktimin
e shérbimeve té tilla.

KAPITULLI IIl - REZERVIMI 1 KONTRATAVE TE CAKTUARA PER
KONTRAKTIM TE SHERBIMEVE ME OSHC

Akti nénligjor duhet té autorizojé Qeveriné e Republikés sé Kosové pér mundésiné e
rezervimit té té drejtés né pjesémarrje né procedurat pér dhénien e kontratave publike
ekskluzivisht pér shérbime shéndetésore, sociale dhe kulturore pér organizatat gé i ofrojné
kéto shérbime. Kéto kontrata do té€ mund té lidhen me njé afat deri né 3 vjet. Lista e ploté
e kétyre shérbimeve sipas Direktivés Nr. 24/2014, sé bashku me kodet CPV éshté si né
vijim:

1. Shérbimet administrative arsimore (me kod 75121000-0);

. Shérbimet administrative té kujdesit shéndetésor (me kod 75122000-7);

. Shérbimet administrative té strehimit (me kod75123000-4),

. Shérbime té furnizimit t&€ personelit t&¢ brendshém ndihmés (me kod79622000-0);

. Shérbime té furnizimit t& personelit té infermierisé (me kod79624000-4);

. Shérbime té furnizimit t& personelit mjekésor (me kod 79625000-1);

. shérbime té arsimit parashkollor ( me kod 80110000-8);

. Shérbime té arsimit té larté (me kod 80300000-7);

. Shérbime e-mésimi (me kod80420000-4);

10. Shérbime universitare pér té rriturit (me kod 80430000-7);

11. Shérbime té trajnimit té stafit (me kod 80511000-9);

12. Pajisjet e trajnimit (me kod80520000-5);

13. Shérbime tutoriale (me kod 80590000-6);

14. Té gjitha shérbimet t&€ shéndetit dhe punés sociale (hga kodi 85000000-9 deri né kodin
85323000-9);

© o0 N oo o »~~ 0N

15. Shérbime bibliotekare, arkivave, muzeve dhe shérbime té tjera kulturore ( me kod
92500000-6);

16. Shérbime sportive (me kod 92600000-7);
17. Shérbime té ofruara nga organizatat me karakter sociale (me kod 98133000-4); dhe

18. Shérbime té ofruara nga shoqata rinore ( me kod 98133110-8).

Gjaté procesit té pérgatitjes sé aktit nénligjor, kéto kode duhet té zbérthehen, duke pérfshiré
edhe nén-kodet specifike pér secilin lloj t&€ shérbimeve.

Direktiva né fjalé pérmban edhe disa kushte specifike sa i pérket shérbimeve té rezervuara:
1. qéllimi i saj duhet té jeté éshté zbatimi i objektivave té shérbimit publik té lidhur me

ofrimin e shérbimeve té rezervuara;

2. fitimet duhet té ri-investohen me synimin pér té arritur objektivin e organizatés. Kur
fitimet shpérndahen ose rishpérndahen, kjo duhet té bazohet né kontributet pérkatése. Kjo
né vecanti, éshté e aplikueshme pér OJQ-té me status t€ ndérmarrjeve sociale, té cilat
sipas legjislacionit né fugi né Kosové nuk kané té drejté té shpérndajné fitim.

3. strukturat e menaxhimit ose té pronésisé sé& organizatés qé pérmbush kontratén
bazohet né parimet e pronésisé sé punonjésve ose parime té ngjashme té pjesémarrjes,
ose kérkojné pjesémarrjen aktive té punonjésve, pérdoruesve ose paléve té interesuara.
Kjo né vecganti, éshté e aplikueshme pér OJQ-té me status t&€ ndérmarrjeve sociale, té cilat
duhet té reflektojné njé kérkesé té tillé né dokumentet e tyre themeluese.

4.organizatés nuk i éshté dhéné njé kontraté pér shérbimet né fjalé nga autoriteti kontraktues
pérkatés né pérputhje me kéto kritere, brenda tre viteve té fundit?’. Kjo dispozité e direktivés
duhet té interpretohet drejté pér té€ mos krijuar pérshtypjen se OJQ-té nuk mund té ofrojné
shérbime té kontraktuara né vazhdimési.

KAPITULLI IV MBIKEQYRJA E ZBATIMIT TE KONTRATAVE

Né kété kapitull duhet té adresohet mbikéqyrja e zbatimit té kontratave. Pérveg procedurave
standarde té pércaktuara né Ligjin e Prokurimit Publik, né kété pjesé mund té parashihen
edhe mekanizma tjeré té mbikéqgyrjes dhe monitorimit t€ natyrés ex post dhe ex ante.
Anketat me pranuesit e shérbimeve, vlerésime té ekspertét e jashté, pagesa shtesé né
bazé té performancés sé miré dhe inspektimet jané metoda pér sigurimin e zbatimit té
kontratave dhe rritjen e cilésisé sé ofrimit té shérbimeve.

KAPITULLI V - DISPOZITAT PERFUNDIMTARE

Né kété pjesé pércaktohet hyrja né fuqgi e aktit nénligjor.

27 Neni 77. Paragrafi 2 i Direktivés 24/2014

